
Promopreis Fr.19’990.–*

oder Fr. 259.–/Monat**

Citroën C3 FREERIDE
1.4i-16V, 90 PS, 5 Türen

Promopreis ab Fr.24’490.–*

oder ab Fr. 299.–/Monat**

Citroën C4 Limousine FREERIDE
1.6i-16V, 110 PS, manuelles Schalt- oder Automatikgetriebe, 5 Türen

Chur - Auto Wattenhofer AG 081/257.01.57
Buchs Autorama Fritz Schläpfer & Co AG

081/750.01.90
Laax Garage Cristallina 081/921.58.71

Thusis Garage Anton Markoff 081/651.36.66

BEI IHREM CITROËN-HÄNDLER

SONDERSERIE
Geballte Emotionen zu unwiderstehlichen Preisen.

* Die Angebote gelten für alle zwischen dem 1. und 30. April 2008 verkauften und immatrikulierten Fahrzeuge. Angebote gültig solange Vorrat an mit FREERIDE gekennzeichneten
Fahrzeugen. C3 FREERIDE 1.4i-16V, 90 PS, 5 Türen, Fr. 23’370.–, Rabatt von Fr. 3’380.–, Promopreis Fr. 19’990.–; Verbrauch gesamt 6,2 l/100 km; C02-Emission 148 g/km;
Treibstoffverbrauchskategorie B. C4 Limousine FREERIDE 1.6i-16V, 110 PS, manuelles Schaltgetriebe, 5 Türen, Fr. 29’900.–, Rabatt von Fr. 5’410.–, Promopreis Fr. 24’490.–; gesamt
7,1 l/100 km; C02 169 g/km; Kategorie C. Grand C4 Picasso FREERIDE 1.6-16V HDi, 110 PS, manuelles Schaltgetriebe, 5 Türen, Fr. 37’350.–, Rabatt von Fr. 3’660.–, Promopreis
Fr. 33’690.–; gesamt 5,9 l/100 km; C02 155 g/km; Kategorie A. ** Leasingbeispiele: C3 FREERIDE 1.4i-16V, 90 PS, 5 Türen, Fr. 19’990.–, 3,95% Leasing/Jahr, 36 Monatsraten
zu Fr. 259.–, 10’000 km/Jahr, Restwert Fr. 8’400.–, 1. erhöhte Miete Fr. 3’950.–. C4 Limousine FREERIDE 1.6i-16V, 110 PS, manuelles Schaltgetriebe, 5 Türen, Fr. 24’490.–, 3,95% Leasing/Jahr,
36 Monatsraten zu Fr. 299.–, 10’000 km/Jahr, Restwert Fr. 10’800.–, 1. erhöhte Miete Fr. 5’000.–. Grand C4 Picasso FREERIDE 1.6-16V HDi, 110 PS, manuelles Schaltgetriebe, 5 Türen,
Fr. 33’690.–, 3,95% Leasing/Jahr, 36 Monatsraten zu Fr. 435.–, 10’000 km/Jahr, Restwert Fr. 14’500.–, 1. erhöhte Miete Fr. 6’450.–. Vollkasko-Versicherung obligatorisch. Unter
Vorbehalt der Genehmigung durch Citroën Finance, Division der PSA Finance Suisse SA, Ostermundigen. Eine Kreditvergabe ist verboten, falls sie zur Überschuldung des Konsumenten
führt. Der nach dem Konsumkreditgesetz zu berechnende effektive Jahreszins kann je nach Situation um bis zu 0,8 Prozentpunkte von dieser Angabe abweichen. C02-Durchschnitt aller
angebotenen Fahrzeugmodelle 204 g/km.Weder Nachlass noch Promotion auf Promopreise. Angebote gültig für Privatkunden; nur bei den an der Aktion beteiligten Händlern. Abbildungen
nicht verbindlich.

www.citroen.ch

Promopreis ab Fr.33’690.–*

oder ab Fr. 435.–/Monat**

Citroën Grand C4 Picasso FREERIDE
1.6-16V HDi, 110 PS, manuelles 5-Gang-
oder automatisiertes 6-Gang-Schaltgetriebe, 5 Türen

reclama

Cun in studi da rumantsch
han ins bunas schanzas

DA LUCAS DEPLAZES / ANR

■ Cun in studi da rumantsch han ins
bunas schanzas sin il martgà da lavur,
constatescha Clà Riatsch. El e Mat-
thias Günert instrueschan lingua e lit-
teratura rumantscha a l’Universitad da
Turitg. La professura da rumantsch a Tu-
ritg è vegnida creada l’onn 1985. L’em-
prim professer è stà Iso Camartin. El ha
bandunà l’universitad suenter 12 onns.
Dapi 2001 docescha Clà Riatsch scienza
litterara rumantscha. Ensemen cun ses
collavuratur Matthias Günert – in Ber-
nais che ha doctorà en rumantsch – in-
strueschan els actualmain 20 studentas e
students en rumantsch. L’Universitad da
Turitg dispona d’ina mesa professura
(extraordinaria). Grünert – che docescha
linguistica rumantscha – è pajà da la Sco-
la politecnica federala, grazia ad in credit
spezial. A Turitg studegian studentas e
students che vulan acquistar il Bachelor
u il Master en rumantsch sco emprim u
segund rom lateral.

Nagina concurrenza cun Friburg
«Na, l’Universitad da Turitg n’è nagina
concurrenza per l’Universitad da Fri-
burg. Nus avain tut interess che la pro-
fessura da rumantsch a Friburg vegnia
mantegnida», ha punctuà Riatsch envers
l’Agentura da novitads rumantscha
(anr). El saja led da pudair collavurar cun
Friburg. Dapi 12 onns doceschia el litte-
ratura rumantscha a Friburg, ils ultims
onns sco «professeur invité». Cun ina
professura cumplaina ha Friburg ina
purschida pli vasta en il rom rumantsch
che Turitg. Entant ch’ins po acquistar il
Bachelor ed il Master en il rom principal

a Friburg, fan ins a Turitg rumantsch mo
sco rom lateral. Grünert punctuescha la
buna collavuraziun cun la nova Scol’au-
ta da pedagogia a Turitg. Actualmain
vegnan las lecziuns da rumantsch a l’uni-
versitad frequentadas era dad otg stu-
dents che vulan acquistar il diplom da
scolast secundar. Riatsch ha constatà che
l’interess da sudegiar rumantsch po esser
da different gener. In accentuà interess
per lingua e cultura rumantscha vegn da
giuvenils ch’èn activs en moviments da
giuventetgna sco per exempel en la Giu-
Ru.

Grond squitsch finanzial
Actualmain frequentan 20 studentas e
students – dudesch inscrits a l’universi-

tad ed otg inscrits a la scol’auta da peda-
gogia – il seminari da romanistica a
l’Universitad da Turitg; durant in temp
era il dumber s’augmentà a 25. En il senn
da «studium generale» datti intgins stu-
dents che na studegian betg rumantsch
sco rom, ma rimnan puncts per lur stu-
di cun frequentar lecziuns da rumantsch.
Necessari saja da pudair mantegnair
quest dumber e sche pussaivel anc al aug-
mentar. Il squitsch finanzial sin l’univer-
sitad saja immens, conferma Riatsch. La
serrada da la professura rumantscha a
Friburg na fiss absolutamain nagin
spendrament da la situaziun a Turitg. La
basa da la retoromanistica saja l’interess
da la giuventetgna rumantscha per il stu-
di da sia lingua e litteratura. Gist ils ul-

tims onns saja il dumber da plazzas qua-
lifitgadas per ils Rumantschs vegnì aug-
mentà considerablamain, fa attent
Riatsch. Uschebain tar il chantun Gri-
schun e la confederaziun sco er tar diver-
sas instituziuns datti plazzas, nua che en-
conuschientschas dal rumantsch fissan
fitg impurtantas. Ils Rumantschs han
l’avantatg ch’els discurran savens sper il
rumantsch e tudestg era franzos u talian.

Quant rumantsch?
Clà Riatsch deplora ch’il chantun Gri-
schun n’haja mai vulì determinar la co-
nuschientscha u livel da studi da ru-
mantsch per posts che premettan ina
cumpetenza rumantscha. Tuttas suppli-
cas u intervenziuns tar la regenza èn fin
uss stadas invanas. La determinaziun da
las cundiziuns per posts qualifitgads
(premissas) dess als giuvens dapli moti-
vaziun ed ina perspectiva clera per il stu-
di da rumantsch. Quai muntass er in cri-
teri da selecziun cler, gist uss ch’ils Ru-
mantschs han finalmain ina lescha chan-
tunala e federala da linguas. Bain in bun
postulat per la gruppa rumantscha en il
cussegl grond!

Clà Riatsch (dretg) e Matthias Grünert lessan augmentar il dumber da students ru-
mantschs. FOTO L. DEPLAZES

■

■

Structura dal studi
La refurma da Bologna stabile-
scha ina mesira unitaria per pre-
staziuns da studi e permetta
uschia la mobilitad da las studen-
tas e dals students. Tut ils ele-
ments dal studi èn dotads cun
uschenumnads «credit points».
In’ emprima etappa dal studi è il
«Bachelor» (BA, suenter trais
onns), ina segunda è il «Master»
(MA, suenter ulteriurs dus onns).
Ellas remplazzan il vegl studi da
licenziat. Per il rumantsch pon
ins acquistar in Bachelor (60 u 30
puncts) ed in Master (30 u 15
puncts).

Infurmaziuns detagliadas dat-
ti al Seminari da romanistica sut:
www.rose.uzh.ch/

Perspectivas
professiunalas

Il studi da rumantsch avra bleras
pussaivladads professiunalas:

– instrucziun da rumantsch en
gimnasis grischuns ed en la
Scol’auta da pedagogia dal Gri-
schun;
– instrucziun da rumantsch en
scolas publicas, privatas ed en
scolas autas popularas;
– promoziun linguistica ed ani-
maziun culturala (Lia Ruman-
tscha ed associaziuns regiunalas,
Uffizi federal da cultura);
– translaziuns (chantun Gri-
schun, confederaziun);
– bibliotecas e chasas edituras;
– meds da massa rumantschs
(Radio Rumantsch, Televisiun
Rumantscha, La Quotidiana,
Agentura da novitads ruman-
tscha);
– Scienza (Dicziunari Ru-
mantsch Grischun, Archiv da lit-
teratura a Berna)
– Professuras da rumantsch a Tu-
ritg e Friburg, docents da ru-
mantsch en ulteriuras scolas au-
tas.

